
Alli Zittiga sind no voll gsii mit
Pricht übar das schwäära und truu-
riga Unglückh, wo bejm Lopper
bej Hergiswil passiart isch. Khaum
isch dar Khaar ussazooga gsii, isch
schu widar a nöüs Schtrooßan-
unglückh passiart. In dar Nööhhi
vu Bial isch an Autovarruckhta in
dLütt iina gfaara, wo zuagluagat
hend, wia dPolizej a harmloosa Zem-
maschtooß uufgnoo hätt. Mit hun-
dartzwenzig KhilomeetarGschwin-
digkhait isch dää Autofaarar an da

Schtopzaihha varbej graast, mit
hundartzwenzig Khilomeetar in dar
Nacht! Viar Tooti und ölf, zum
Tail Schwäärvarletzti, hätt dää
Schlufi uffam Gwüssa. Wenn aso
aina übarhaupt a Gwüssa hätt. Dää
viarazwenzigjöörig Faarar isch nu
im Psitz vunama Lärnfaaruuswiis
gsii. Siini baida Mitfaarar hend au
khai Faarbewilligung khaa.
Immar mee khamma lääsa, daß

Unglückh varschuldat wärdand vu
Faarar, wo eersch dLärnfaarbewil-
ligung hend. Und fasch jeedasmool

passiart aswas, well zgschwind
gfaara wird. Und zschnäll gfaara
wird, wenn khai Mitfaarar darbej
isch, won a Faarbewilligung hätt.
Noch münara Mainig. wääris an
dar Zitt, wemma gääga dia Luus-
buaba abitz schärfar voorgoo teeti.
Wäär. varwütscht wird, wo nu mit
am Lärnfaaruuswiis allai umanand
raast, demm sötti dar Uuswiis für
mindaschtens drei Joor entzooga
wärda. Au wenn nüüt passiart.
Zum dia Purschta (und Maitla)

zvarwütscha, müaßtandi natüürli
vu dar Polizej mee Kkontrolla
gmacht wärda. Abar i glauba, khai
seriöösa Autofaarar khemmti
varruckht, wenn är halt in dar nööch-
schta Zitt siina Uuswiis a paar
Mool müaßti vürragrübbla, wenns
haißa teeti: Halt, Uuswiiskhon-
trolla! As wääri jo nu in siinam
Inträssa. Nitt zvargässa: As nüt-
zand au dia braitischta Autobaana
nüüt, wenn Autogengschtar druuf
umanandar raasand!

^enn- wenn...
Wenn es hart auf hart geht, werden
die Amerikaner nicht für Berlin
kämpfen

Sowjetbotschafter Menschikow
in Washington

Wenn Chruschtschow die amerikanische

Geschichte betrachtet, wird
er lernen, daß wir uns nicht alles

gefallen lassen

Robert F. Kennedy,
US-Justizminister

Wenn Sie als Sporttaucher unbedingt

Fische harpunieren müssen,
so vermeiden Sie es, auf Haie zu
schießen. Die Zeit

Bitte weiter sagen

Mein lieber Freund
Du trägst das Haupt
viel höher
als es Gott erlaubt.

Der wahre Stolz
durch Jahr und Zeit
ist immer
die Bescheidenheit!

